
Abstract. This article studies and analyzes the activities of private postal enterprises operating in our country in

O‘ZBEKISTON POCHTA BOZORIDA XUSUSIY POCHTA KORXONALARINING
TUTGAN O‘RNI (BTS, DMS, EMU POCHTALARI MISOLIDA)

Palvanbayev Umidbek O‘ktam o‘g’li,
Urganch Davlat Universiteti mustagqil izlanuvchisi,
E-mail: palvanbayevumidbek@gmail.com

Annotatsiya. Ushbu maqolada pochta aloqasi xizmatlarini rivojlantirishda mamlakatimizda faoliyat olib
borayotgan xususiy pochta korxonalari faoliyati o‘rganilgan va tahlil gilingan bo‘lib, bu o‘rganishlar natijasida
0zbekiston pochta aloqa xizmatlari bozorida xususiy korxonalar erishayotgan yutuqlari va ularning faoliyatida
yuzaga kelayotgan qiyinchiliklar tahlil gilingan va bu masalalar bo‘yicha takliflar ishlab chiqilgan.

Kalit so‘zlar: pochta, pochta aloqa xizmatlari, xususiy sektor, mintaqa, statistik ma’lumot, xizmat.

DOLI: https://doi.org/10.47390/SPR1342V5S11Y2025N11

Kirish. Pochta aloqasi xizmatlari barcha davlatlardagi kabi O’zbekistonning ham milliy
iqtisodiy, ijtimoiy va siyosiy infratuzilmasining muhim elementlaridan biri hisoblanib, yagona
axborot tizimini rivojlantirish va uni qo’llab-quvvatlash, shu bilan birga milliy iqtisodiyotning
muhim segmentlarini rivojlantirishga xizmat qilish bilan bir gatorda, milliy iqtisodiyotning
ajralmas qismi sifatida e’tirof etish maqsadga muvofiq hisoblanadi. O’zbekiston aloga va
axborotlashtirish agentligi bosh direktorining 2011-yil 18-apreldagi ro’yxat raqami
2219-sonli! “Pochta aloqgasi xizmatlarini ko’rsatish qoidalarini tasdiglash to’g'risida”gi[1]
buyrug’ida Pochta aloqasi operatorlari va provayderlari pochta aloqasi xizmatlarini (pochta,
kuryerlik jo‘natmalarini gqabul qilish, qayta ishlash, tashish va yetkazib berish) ko‘rsatish
bo‘yicha faoliyatni Umumjahon pochta ittifoqi aktlari, O‘zbekiston Respublikasining
gonunchiligi va ushbu Qoidalar asosida amalga oshirishlari ko’rsatib o’tilgan. O’tgan davr
mobaynida soha rivoji uchun bir gator O’zbekiston Respublikasi Prezidenti, O’zbekiston

1 https://lex.uz/uz/docs/-1772402

Respublikasi Vazirlar Mahkamasining qarorlari va farmonlari qabul qilindi. Ishlab chigarish
rivojini hamda xizmat ko’rsatish turlarini sifat jihatidan yangiliklarni joriy etishni gamrab oldi.

Adabiyotlar tahlili. Pochta aloga xizmatlarini rivojlantirish bo‘yicha ilg‘or ilmiy
tadqgiqotlar bir qancha olimlar tomonidan olib borilgan. Jumladan: Robert ]J. Shapiro o‘zining
“Amerika Qo‘shma Shtatlari pochta xizmati tomonidan da’vo gilingan monopoliya huqugqlari va
subsidiyalarining asoslari va hajmi”[2] tadqiqotida davlatning monopol pochta korxonalariga
subsidiyalar ajratishi va xususiy pochta korxonalari bundan mustasno ekanligini aytib o‘tgan,
William L. Megginson o‘zining tadqiqotlarida “Pochta aloqasi xizmatlarining moliyaviy
iqtisodiyoti”ga[3] to'xtalib o‘tgan. O‘zbekistonda ham bir qancha olimlar pochta aloqa
xizmatlari bo‘yicha qator tadqiqotlar olib borilgan. Masalan, Z.M.Otaqo‘ziyeva pochta alogasini
tashkil etish majmuasida O‘zbekistonda pochtaning shakllanishi va uning iqtisodiy o‘sishga
ta’siri haqida ilmiy izlanishlar olib borgan. Ushbu tadqiqotlarimiz davomida O’zbekistonda
faoliyat olib borayotgan BTS, DMS, EMU kabi xususiy pochta korxonalari faoliyatini o’rgangan
holda xulosa va tavsiyalarni ishlab chiqdik.

Tadqiqot metodologiyasi. O‘zbekistonda pochta aloqasi xizmatlarining iqtisodiy
o‘sishga ta’sirini o‘rganishda xususiy korxonalarning roliga qaratilgan. Tadqiqotda tahliliy usul,
statistik tahlil, ekspert so‘rovlari va intervyular kabi usullardan foydalaniladi. Davlat statistika
qo‘mitasi va “O‘zbekiston pochtasi” AJning hisobotlari asosida pochta xizmatlari va iqtisodiy
ko‘rsatkichlar o‘rtasidagi bog‘liglik ekonometrik modellarda baholanadi. Empirik baza sifatida
mahalliy va xalgaro tadgiqotlar, davlat statistik ma’lumotlari hamda BTS, DMS, EMU
pochtalarining pochta aloqa xizmatlarini iqtisodiyotda rivojlanishiga oid hisobotlar qo‘llaniladi.
Ushbu tadqiqot natijalari pochta xizmatlarini takomillashtirish, ragamli innovatsiyalarni joriy
etish hamda mamlakatda xususiy pochta sektorini rivojlantirish bo‘yicha amaliy tavsiyalar
ishlab chigishda asos bo‘lib xizmat qiladi.

Natija va muhokama. Bugungi kunda butun dunyoda bo‘lgani kabi O‘zbekistonda ham
an’anaviy xizmat turlaridan tashqari aholiga qulaylik yaratish uchun pochta aloqa bo’limlari va
filiallarida kommunal xizmat, telefon, elektr-energiya uchun haq to’lash, mol- mulkni sug’urta
qilish, lotereya biletlari xarid qilish, pochta orqali jo'natish va olish,

elektron pochtadan foydalanish singari bir qator yangi xizmat turlari tashkil etildi.
Sohaga doir yangi infratuzilmalar yaratildi. Bunday yangilanishlar pochta aloga tizimining
yangi bosqichga ko’tarilishini va rivojlanish jarayonlarini aholining ijtimoiy-madaniy
hayotidagi tutgan o’rnini alohida mavzu doirasida tadqiq etishni tagozo etmoqda. Albatta shu
o’rinda ta’kidlab o’tish lozimki mamlakatimizda pochta aloqa xizmatlarini ko’'rsatishda so’nggi
yillarda xususiy tadbirkorlar tomonidan ko’rsatilayotgan xizmatlar hajmi va sifati yildan yilga
ortib bormoqda. Jumladan, “BTS Express Cargo Servis” MCH] faoliyatiga to’xtalib o’tadigan
bo’lsak, korxonaning oliy magsadi “Kompleks innovatsion logistika yechimlari orqali
o'zgarayotgan dunyoda insonlarni bir-biriga bog’lash va bizneslarini rivojlantirishda
ko’'maklashish”. Korxonaning qadriyatlari: halollik, e’tiborni mijozga qaratish, yetakchilik va
tashabbuskorlik, jamoaviylik, yangilikka tayyor bo’lish. Bundan tashqari korxona o’z oldiga
quyidagi aniq strategik maqgsadlarni ishlab chiggan: malakali va kuchli jamoa shakllantirish,
keng sheriklik tarmog’i va rivojlangan infratuzilmaga ega bo’lish (IT, transport, ofislar,
omborlar), ma’'muriy taraqqiyotni joriy qilish, biznes va xizmatlar sifatida yuqori
ko‘rsatkichlarga erishish, xizmatlarni rivojlantirish va chet el davlatlariga chiqish. Bu kabi
magsadlarga erishish yo’lida korxona hozirgi kunda respublikamiz bo’ylab o’zining ko’plab

filiallarini ochishda davom etmoqda. Birgina Xorazm viloyati misolida ko’radigan bo’lsak,
korxonaning asosiy binosi Urganch shahrida joylashgan bo’lib, Xiva shahrida va Xongqa,
Tuproqqal’a, Gurlan, Xazorasp tumanlarida franshiza orqali 0’z bo’limlari tashkil etilgan.[4]

BTS Express kompaniyasi har bir mijoz uchun yuqori darajadagi xizmat ko’rsatish
standartlariga qat’iy rioya qilib, 0o’z vaqtida va kafolatli yetkazib berishni ta’'minlaydi. BTS
Express O’zbekistonning 60 ta aholi punktlarida joylashgan bo’lib, fuqarolarga qulaylik yaratish
magqsadida 24/7 ish rejimida faoliyat ko‘rsatadi.! Xalgaro yetkazib berishda - dunyoning
89 dan ortiqg mamlakatlariga amalga oshiriladi.?

«DMS Express» MCH] O’zbekistonda tezkor pochta yetkazish xizmati hisoblanadi.
Korxonaning ko’rsatadigan xizmatlari: Ekspress yetkazish, ekspress pochta, hujjatlarni
yetkazish, yuklarni tashish, sovg’alarni yetkazish, kuryerlik xizmatlari, kuryerni (tashuvchini)
chaqirish, shahar ichida jo’natish - buni hammasini korxona o’zining mijozlari uchun sifatli
servis orqgali yetkazadi.

Ekspress-pochta orqali turli xildagi hujjatlar yuboriladi: buxgalterlik hujjatlari, tender
hujjatlari, shartnomalar. Bundan tashqari, har xildagi marosimlarda taklifnoma va
tabriknomalarni jo’natish uchun odatda kuryerlik xizmatlariga ehtiyoj seziladi. Bu avvalo,
vaqtning tejalishi, bunda kompaniya taklifnomaning kuryer (tashuvchi) tomonidan shaxsan
qo’lga topshirilishiga ishonsa buladi. [5]

EMU Express mail universal — bu O‘zbekistonda pochta va kuryerlik sohasida ko‘p yillik
tajribaga ega yetakchi kompaniyalardan biri. Kompaniya 0z oldiga “Aholiga tez va ishonchli
xizmat ko‘rsatish”ni bosh maqgsad qilib olgan. Kompaniyaning bosh magsadi yo‘lida Respublika
bo‘ylab hozirgi kungacha 100 dan ortiq zamonaviy tipdagi filiallar va 350 dan ortiq xodim
faoliyat yuritib kelmoqda.

Mijozlar qulayligi va ish sifatini oshirish maqgsadida kuryerlik xizmatida yangi
texnologiyalar joriy qilingan. Pochtalar har bir jarayonda skanerdan o‘tkazilib, mijozga
jo‘natmasi qaysi bosqichda turganligi onlayn kuzatish imkoniyatini beradi. Bundan tashqari
barcha filiallar “fitting xonalar” bilan ta’'minlangan bo‘lib, bu 0z navbatida “fashion sales” bilan
shug‘ullanuvchi internet do‘konlarga sotuvni oshirishda katta imkoniyat yaratib beradi.[6]

1-jadval.
BTS Express va EMU Express faoliyatidagi statistik ma’lumotlar3
Ne Korxona nomi Band bo‘lgan Ofislar soni
ishchilar soni
1 “BTS Express Cargo Servis” MCH] | 410 dan ortiq 150 dan ortiq
2 EMU Express mail universal 350 dan ortiq 100 dan ortiq

Ushbu jadvaldan ham ko’rinib turibdiki, pochta xizmatlarini ko’rsatish nafaqat
igtisodiyotni rivojlantirishda balki, ijtimoiy tomondan ko’plab insonlarni ish bilan band qilishga
va mamlakat infratuzilmasini yaxshilashga ham katta ta’sir ko’rsatadi.

Xulosa va takliflar. Yuqoridagi ma’'lumotlardan kelib chigqan holda xulosa giladigan
bo‘lsak, mamlakatimizda so’nggi yillarda tadbirkorlarga yaratilib berilayotgan imkoniyatlar
tufayli xususiy sektorda yildan yilga pochta alogasi xizmatlarini ko’rsatuvchi korxonalar soni

L https://bts.uz/uz/express-pochta
2 https://bts.uz/uz/xalgaro-yetkazish
3 BTS Express va EMU Express ma’lumotlari asosida muallif ishlanmasi

ortib bormoqda. Bu esa 0’z o'rnida pochta aloga xizmatlarining mamlakatimizda rivojlanishiga
olib keladi. Ammo tadqiqotlarimiz shuni ko’rsatadiki, garchi bu sohada xususiy tadbirkorlar
tomonida pochta aloga xizmatlarini ko’rsatishda sifat va vaqt jihatdan ustunliklar bo’lsada
ularga mamlakat bo’ylab o0’z ofislarini ochishlarida davlat tomonidan yordam ko’rsatilsa bu
soha yanada rivojlanishiga olib keladi. Birinchidan, misol sifatida ko’rganimiz Xorazm
viloyatida ham BTS Express pochta ofislari 5 ta tuman va shaharlarda mavjud ekanligi, bu
tuman va shaharlarning miqdor jihatdan 50 % qismiga ham to’g’ri kelmayotgani, albatta, hali
yanada rivojlantirish kerak ekanligidan dalolat beradi. Ikkinchidan, bizga ma’lum bo’lgan
Amerika pochta bozoridagi kabi uzoq masofalarga va aholi kam bo’lgan hududlarga
subsidiyalash modeli yo’lga qo’yilsa tadbirkorlarga va iste’'molchilarga yanada yengilliklar va
qulaylik yaratilgan bo’lardi.

6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

